
"Errepideko erraldoiak deitzen zieten, baina 
gizontxo desgraziatu batzuk ziren, maskalak, 
desitxuratuak. Txirrindularitza txiroen bidaiatzeko 

grinetik jaio zen, eta mendeku sozialerako zuten 
gogotik. Burgesek horrenbeste gustatzen zitzaizkien 

Antizaldia

JON ANDER DE LA HOZ

Begiradak

Xixili aurreko udal-lokaletara joaten huen musika 
ikastera. Aurrez San Roke kalean, haitzea 
igotzeko eskilaren alboan, Arritxuk zian solfeo 

eskolan hasita zegoan kortxeak, semikortxeak eta 
klabedesolak irakurtzen. Herriko musika eskola jarri 
zuanean ohitura huen txistua ikastea, gero igande 
goizetan herriko kaleetan diana jo ahal izateko. 
Berak lortu zian igande bat baino gehiagotan mi-
mi-sol-mi-mi-sol-fa-mi-sol-fa-mi-re-re jotzea. 

Hurrengo pausoa herr iko musika jerarkian 
igotzeko, Getaiko bandan parte hartu ahal izateko 
instrumenturen bat jotzen ikastea izaten huen. 
Musika eskolako irakaslea bandako zuzendaria 
ere bahuen eta berak zian aginte makila (batuta 
kasu honetan). Ikasleei galdetu egiten ziean ea 
zein instrumentu joko luketen gustura. Berari 
galdetzerakoan, saxofoia erantzun zian. 

Idatzi gabeko lege bat huen musika eskolan urte gehien 
zemakienen hurrenkera erabiltzea bakoitzak gustuko 
zian instrumentua eskuratzeko. Izan ere, herriko bandak 
aurrekontu murritza zian eta ez zian musika tresnarik 
ikasle guztientzat. Beraz, bere txandaren zain geratu 
huen. Saxofoi bat libratu omen huen... baina berari 
eman ordez, bera baino urte bat gutxiago zemakian 
ikasleari eman ziotean, estutxe beltz gogor batean, 
instrumentu guztiak gordetzeko estalki estandarizatu 
haietako batean. Ikasle hura harro joan huen etxera, 
"maletatxoa" eskuan, gurasoei jaso zian "saria" 
erakustera. Getaiko bandan urte askoan jo zian.

ZIGOR SAIZAR

Hurrengo egunean berari tronpeta bat eman 
ziotean, berak eskatu ez zian tronpeta, urre kolorea 
zati askotan galduta zian tronpeta, airea ateratzeko 
aho zabala mailatuta zian tronpeta. Eta ez estutxe 
beltz batean, ogia gordetzeko kotoizko poltsa 
berde batean sartuta baizik. Herriko bandan behin 
jo zian... baina tronpeta ez, txindata baizik.

Gure keinuek, gure begiradek, harremana diagun 
pertsonengan berebiziko eragina ditek, adiskide. 
Begiekin esaiok "gai zara... Milango Scalan nahiz 
New Yorkeko Madisonen jotzeko, edo Kontxan 
arraunean egin nahiz San Anton mendiari igerian 
itzulia emateko, edo Durangoko Azokan liburua 
aurkeztu nahiz Afrikako pandemiak sendatzeko 
bakunak asmatzeko". Norbaitek gugan horrelako 
begirada jartzen duenean, loratu egiten gaituk. 
Alderantziz, ordea, negututa eta txiki sentiarazten 
gaitiztek.

Musika gustuko zian. Musika instrumenturik ez 
dik sekula gehiago jo. Jo dezala tronpeta Louis 
Amstrongek!

SALBERAK ITSASKABRARI

bizikletak alboratu zituzten, jada edonork zituela 
jabetu zirenean, eta nabarmentzeko balio ez 
ziela ohar tu zirenean. Motozikl ismoari eta 
automobil ismoari heldu zieten, pedalkadek 
eragindako mozkorraldia txiroenentzat utzita”.

Armstrong abizena leitu orduko pirripita kontuak 
etorri zaizkidak gogora, Zigor. Komatxoen arteko 
esaldi hori Gianni Brerak idatzitakoa duk, Italiako 
Giroaren hastapenen inguruan. Besteren artean 
La Gazetta dello Sport entzutetsuko editore buru 
izandakoak argi zian: besteen abegia garrantzitsua 
duk, oso, norbere nahiak betetzeko, baina 
bitartekorik ezean, jai zegok. Hire testuarekin 
alderatuta, bazegok koska bat.

Hik musikari fin izateko gaia izan dezakek, baina 
horretan bilakatzeko zerbait gehiago behar duk  
—belarriak badituk, gutxienez—. Mistikotasunaren 
langa gainditu duk begiraden kontu horrekin, eta 
noski, horrek ere balioko dik pixkana batean, 
baina onenen arterako jauzi kualitatiboa emateko 
beste zerbaiten beharra zagok. Bai behintzat, 
mundukoien artean: Alfred Le Bars eta Awed 
Andemeskel bakanak dituk.

Ailegaeraren araberako hurrenkerak musika bandan 
soilik ez, beste leku askotan bota dizkik altxorrak 
kareletik behera, sarri errespetuaren izenean. 
Ameslari jarrita, dena guztion eskura egotea 
norbaiten begirada baino sustrai emankorragoa 
iruditzen zaidak niri, nahiz horrek gaur egun dituen 
mugen oso kontziente izan.

"Antizaldiak iraultza sakona ekarri zuen mundu 
zibilean, eta, seguraski, gure herrialdearen erritmo 
lokartua esnatzen lagunduko zuen. Bizikletaren 
zabalkundeak txiroen lehen garaipen sindikalekin 
bat egin zuen, eta laborari herrialde bat 
industrializatzen lagundu zuen". Brerak idatzitakoak 
dituk horiek ere: antizaldia bizikleta duk. Tronpeta 
bat ere izan zitekek mundu hobeago baten piztaile, 
baldin eta guztien eskura badago. 

JOXI ERAUSKIN

El infinito en un 
junco

Liburuen ibilbidea historian zehar kontatzen digu lan 
honek. Niloko uretan hazten dira papiroak egiteko 
junkoak, eta orain bost mila urte egiptoarrak ohartu 
ziren idazteko orriak egin zitzaketeela haiekin. 
Horrela sortu zuten idazteko modu bat eta abiatu 
zen liburuen historia. 

Mendeetan zehar harria, egurra eta metala erabili 
ondoren, idatzia leku batetik bestera eramangarri 
egingo zuen material bat aurkitu zuten. Orduan 
sortu zen lehen liburutegia Alexandrian. Aurrerapen 
iraultzailea, benetan, aurkikuntza horrek ekarri 
zuena. 

Garai hartatik gaurdaino liburuek gure artean jarraitu 
dute, euskarri ezberdinetan informazioa, jakintza, 
entretenimendua eskainiz, eta ezinbestekoak izan 
dira gizateriaren eboluzioan. Gaur egun liburuak 
paperean irakurtzen ditugu edo euskarri informatiko 
ezberdinetan. 

Hori guztia jorratzen du Irene Vallejoren liburu 
honek eta, aldi berean, garai bakoitzeko testuinguru 
historikoa ere azaltzen digu, liburuari lotua, 
irakurtzerakoan guztiz atsegina egiten dena. Esan 
beharra dago, idazle honek Sari Nazionala irabazi 
zuela, 2020ean, saiakera honekin.

KULTURAREN TXOKOA

Oraingoan bai egon naizela zeharo tentatuta 
COVID-19aren inguruan idaz teko. 
Pandemia kontuekin hasi ginenean zin 

egin nion nire buruari ez nuela gai hori ukituko, 
bestela ere nahiko zakar bazela hedabideetan 
honen inguruan eta nahikoa zela. Baina bete-
betean harrapatu nauen honetan kosta zait hitza 
betetzea. Kosta zait esandakoari eustea "ez 
dugu ikasten" eta "eske gazte hauek!" bezalako 
esaldiekin kokoteraino nagoelako. Kokoteraino 
baino gehiago, haserre. 

Gu gazteak izan ez bagina bezala. Txosnetan 
urterik onenak eman eta ondoren, haurrak eta 
bestelako konpromiso familiarrak (edo besterik gabe 
lotarako gogoa) dauzkanean, txosnen bolumenaz 
kexu, ertzainei deitzen dion hori bezala. Zein 
erraza den gazteak kritikatzea parranda onenen 
kupoa bete duzunean, hormonak Malkorbeko 
itsasoa bezain plato dituzunean, eta lehendik ere 
23:00etarako lo hartzen zenuenean (nahiz zure 
buruari onartu ez eta orain pandemiari errua bota).

Eta ez naiz alkohol kontuaz ari, zeren bateren 
batek pentsatuko du alkohol-festari omenaldia egiten 
nabilela,  eta ez. Parranda diodanean da askatasuna. 
Edo hobeto esanda, askapena. Eguneroko lotura estu 
horiek albo batera utzi, lagunekin elkartu, txorakeriak 
esan/egin, barre egin, negar egin, salto egin, 
dantzatu, jende berria ezagutu, begiradak gurutzatu, 
jolastu, musukatu... ASKATU. Pentsa zenbat sentsazio 
etortzen zaizkizun zuri lerro hauek irakurrita, eta 
orain pentsatu hori guztia "galtzen" ari diren nerabe 
horiengan. Hau luze doa eta beharra daukate, 

era batera edo bestera, hormona festa soltatzeko 
beharra, eta horretan dabiltza. Nik ulertzen ditut.

Pandemia batean gaudela eta ez dela jokabide 
zuzena? Noski. Ez direla konturatzen inguruan 
sor dezaketen kalteaz? Ba ziurrenik ez... baina 
ez gazteek bakarrik, gizakiok, orokorrean, horrela 
funtzionatzen dugu: lehentasunak markatzen ditugu 
inkontzienteki eta zerbaitek benetan ukitu behar 
gaitu barru-barruan lehentasun horiek aldatzeko. 
Erretzaileen kasua, adibidez. Zenbat aldiz esan 
zaie erretzaileei osasunarentzat txarra dela erretzea 
eta minbizia sortzen duela? Irudi nazkagarri horiek 
pare-parean jarri eta, hala ere, paketearengatik 
5 euro eta piko ordaintzen dute. Zer esanik ez 
osasungintza publikoari eragiten dion zor guztia... 
Eta, erretzaileek ez dakite hori? Bai, noski. Baina 
handiagoa da sentitzen duten plazera, bere 
azalean minbizia bizitzen duten arte. Edo bere 
azalean ez bada, oso gertu sentitzen duen baten 
azalean. Zerbaitek eztanda handia egin behar die 
gorputzean erretzeari uzteko. 

Edo aldaketa klimatikoa. Zenbat urtez entzun dugu 
badatorrela eta badatorrela? Baina guri eragingo 
ez digunez, allá cuidaus! Eta toma: Alemanian 
azken 1.000 urteetako uholderik basatienak. "Ui... 
Alemanian? Ostras, ya ez da Thailandian, e... Igual 
honek afektatu ingo diu e". Gure egunerokotasuneko 
milimetro bat ukitzen diguten arte, ez da ezer 
pasatzen. 

Eta listo: horrelakoak gara. Zenbat eta lehenago 
onartu, hobe. Hau dena esanda, ez dut nahi esan 

460.000€
NEREA KAMIO

IRITZIA

ZAINTZA

Abuztuak 8
Ilberria

Abuztuak 22
Ilbetea

Abuztuak 15
Ilgora

neurririk hartu behar ez denik... Inork ez dezala 
gaizki pentsatu, baizik eta justu kontrakoa. Neurriak 
hartu beharra dago eta ez neurri fisikoak bakarrik. 
Psikologia pixka bat ere begiratu beharko da 
neurriak jartzerakoan, bada? Gizakiak jokatzeko 
mekanismoak? Azkenean, 15 neurri nahasgarri 
ezarri eta erdiak ez betetzea baino hobe ez al 
da bost neurri erraz eta betegarriak jartzea? 
Erruduntasun eta antsietate sentsazio asko behintzat 
ekidingo genituzke.

Eta bukatzeko, non geratu da osasun mentala 
pandemia honetan? Zeren nerabeak aipatu ditut 
behin eta berriz baina (zentzuzko) heldu denon 
errealitatea eta egonkortasun emozionala ere ez 
da berdina, ezta inondik inora ere, eta, agian, 
batzuk besteek baino behar gehiago izan dute 
kalera ateratzeko, lagunekin biltzeko edo arauak 
"hausteko". Era batera edo bestera, denoi eragiten 
digu honek, noski, baina bakardade hori ez dugu 
denok berdin eramaten eta ezin zaigu denoi berdin 
eskatu. Beraz, horixe esan nahi nuena: behatz-
akusatzaile horiek etxe barruan gorde, mesedez. 
Edo, agian, zu zara etxean gorde ezin duena? 
Besteak juzgatu aurretik hasi gaitezen norbere 
etxe barruan begiratzen. Ahal den ondoen eraman 
dezagun egoera hau eta elkar zaindu dezagun, 
zentzu guztietan, baita mentalki ere, honek ekarriko 
dituen ondorioak ikustekoak izango dira-eta.

Eta beno, azkenean bai...  koarentenako 
zazpigarren egun honetan erori naiz tranpan. 
Ti tu lua ikus i ta kon tu ra tuko zare te z in tzo 
hasi naizela eta ez nuela honetaz idatzi 
nahi,  baina agian barruan darabi lk idan 
zomorro honek bultzatu nau honetaz idaztera  
—gustatzen zaio protagonismoa, gero!—. 
Hurrengo artikulura arte itxaron beharko duzue 
zertaz idatzi nahi nuen jakiteko. 

Besarkada estu bat osasun langile guztiei eta zuri, 
irakurle, udararik polit eta gozagarriena opa dizut. 
Hurren arte!

IRITZIA DATU INTERESGARRIAK

Berdura plazako horma-irudi berria, Getaria zein Sevilla irudikatzen dira, besteak beste. 

Getariarrak ere uretan. 

Parte-hartzaileak taldeka itsasoratzen.

Espeziak Berdura plazako zutabeetako batean. 

Carlos Zabala Arrastalu egilea, Haritz Alberdirekin. 

Berrehun igerilari baino gehiagok hartu zuten parte. 

San Anton Birako igerilariak hondartza sarrerako ilaran zain. 

Igerilari taldea helmugatik gertu. 

ARGAZKI ERREPORTAJEA: UZTAILEKO EKITALDIAK

Manuel Aranguren eta Kontxi Monasterio-Arroniz, lehen getariarrak. 

Uxune Areizaga, Uxue Alberdi, Miren Artetxe, Beñat Gaztelumendi eta Julio Soto. 

Harrera Getarian Sareren bizikleta martxari. 

Afrika Bibangek herriko plazan eman zuen kontzertuan. 

Afrika Bibang koristarekin batera kantuan.

Uxue Alberdi Meagan egidako bertso saioan. 

Jende multzoa Meagako bertso saioa jarraitzen. 

Bertaratutakoekin hartuemanean Afrika Bibang. 

ARGAZKI ERREPORTAJEA: UZTAILEKO EKITALDIAK

JUAN MARI IRASTORZA

"LASAI EGON BEHAR DUZU, BAINA 
EDOZEIN GAUZATARAKO PREST"
Zein getariarrek ez du ezagutzen Juan Mari Irastorza? Horrela esanda agian ez, baina Juan Mari 
udaltzaina esanez gero? 21 urtez Getarian udaltzain lanak egin ostean, joan den ekainaren 20a izan 
zen bere azken lan eguna. Zarautzen bizi den zaldibitarrak ongi ezagutzen du herria eta inork baino 
hobeto daki arauen aurrean nola jokatzen dugun getariarrok. 

TESTUA eta ARGAZKIAK
INTZA GURRUTXAGA

ELKARRIZKETA

Lagunetako batean, N634 errepideko zebrabidearen aurrean.

Getariaz gain, beste herriren 
batean ere izan al zara 
udaltzain? 
Zarautzen egon nintzen bost bat 
urtez. Langabezian nengoen, ez 
nekien zer egin eta uda baterako 
hasi nintzen. Aurrenengo 
hiru hilabeteak egin eta gero 
kontratua egin zidaten. Geroztik, 
horretan ibili izan naiz lanean. 

Nolatan erabaki zenuen 
udaltzain izatea? 
Langabezian nengoela aukera 
sortu eta horrelaxe. Ez da 
betidanik buruan eduki izan 
dudan zerbait. Baina ni oso 
gustura aritu naiz horretan. 
Hasieran, ez nuela balioko 
pentsatzen nuen, baina 
azkenean gustatu egin zait. 

Ikasketa jakin batzuk egin 
behar al dira udaltzain izateko? 
Oposaketak. Orain, lehen baino 
askoz gehiago eskatzen dute. 
Gure garaian ziren [Espainiako]
Konstituzioa, [Gernikako]
Estatutua, zirkulazio-arautegia, 
eta beste zerbait ere bazegoen. 
Orain, zuzenbide penaleko 
gauza pila bat daude eta 
oposaketak zailagoak dira; 
Arkauteko kurtsoren bat ere egin 
beharra dago. Gauzak aldatu 
egin dira. Orduan ikasi beharra 
zegoen eta orain ere bai. 

Gero psikoteknikoa pasatu 
behar da. Oso gogorra da, 
agian, proba gogorrenetarikoa. 
Jende asko piskoteknikoan 
botatzen dute kanpora. 

Zergatik erabaki zenuen hona 
etortzea?  
Zarauzko, Azpeitiko eta abarreko 
udaltzainetarako prestatzen ari 
nintzela, Getarian azterketa 
bat zegoela jakin nuen eta 
aurkeztu egin nintzen. Postua 
irabazi nuen eta bertan geratu 
nintzen. Niri beti gustatu izan 
zaizkit herri txikiak, ni ere 

herri txikikoa bainaiz. Herri 
handietan ez daukazu txikietan 
eduki dezakezun bezalako 
harremanik jendearekin. 
Pertsona bakoitzarekin badakizu 
noraino iritsi zaitezkeen eta 
harremana daukazu herritarrekin. 
Batzuei marjina pixka bat 
gehiago utzi diezaiokezu; 
beste batzuei, berriz, ez.

Beste aldetik, herri handietan 
laguntza gehiago daukazu. 
Hemen bakarrik zaude, ez 
daukazu lagunik. Zuk erabaki 
behar duzu zer egin behar duzun 
eta zer ez. Han, berriz, jende 
gehiago daukazu galdetzeko, 
zalantzak argitzeko... Desberdina 
da, baina niri gehiago 
gustatzen zait herri txikia.

Nolako herria da Getaria?
Ni oso gustura egon naiz. 
Getariarrek aurrenengo gauza 
egiten dutena da buila. Ez 
dakit herri arrantzalea delako 
edo zergatik izango den. 

Pentsatzen dut, agian, jendea 
barkuan eta ibiltzen denez eta 
han, ondo entzuteko, buila 
egin behar denez, horregatik 
izango dela. Baina, ez dakit, 
horiek nire pentsamenduak dira. 
Hasieran, horretara ohitzea 
pixka bat kostatzen da. Niri 
pertsonalki, gainera, buila egite 
hori onartzeko zaila egiten zait.

Eta getariarrok nolako 
harremana dugu 
Udaltzaingoarekin?  
Orokorrean ona. Herri guztietan 
bezala, jende ona eta txarra, 
denetarik dago. Nik uste 
jendearekin nahiko harreman 
ona eduki dudala; ez denekin, 
baina bai gehiengoarekin. 
Isunak jartzen hasten garenean, 
orduan haserretzen da jendea. 

Zuek arauak betearazten 
dituzue eta batzuetan horrek 
gatazkak sortzen ditu, ezta?  
Bai. Batzuek pentsamendu 
arraroak edukitzen dituzte eta 

"Hasieran, ez nuela 
balioko pentsatzen 

nuen, azkenean 
gustatu egin zait"

Juan Mari Irastorza.

ELKARRIZKETA

"Beti gustatu izan zaizkit herri txikiak, ni ere 
haietako batekoa naiz. Herri handietan ez daukazu 

txikietan bezalako harremanik jendearekin"

beraien kontra egiten dugula 
uste dute, beraiei bakarrik egiten 
diegula kontra eta beste denei ez.

Arauak bete zale al gara 
getariarrak? 
Bai, orokorrean bai. Normala 
den bezala, beti ezin duzu 
zuzen joan, baina ez ni eta 
ez inor. Horregatik esaten 
nuen, herri txikietan ez bezala, 
herri handietan marjina hori 
ez daukazula. Nire ikuspegia 
da muga horretatik behin 
pasatzen bazara ez dela 
ezer pasatzen. Zarautzen, 
ordea, ezin da horrelakorik 
egin, herri txikietan pertsonak 
ezagutzen dituzulako baita.

Erreklamazioak ere egoten al 
dira? 
Arnasa hartzeagatik ere 
erreklamatu egiten da. Gizartea 
asko aldatu da eta okerrera, 
niretzat behintzat. Garai bateko 
elkartasuna, herrian, orain ez 
dago. Orain bakoitzak egiten 
du berea, berea eta berea. 

Getaria ere aldatu al da? 
Herri txikia nola den, lotura 
gehiago dago eta oraindik 
zerbait mantentzen da. Herri 
handietan dena lausotu 
egiten da eta gizarte bezala 
oso indibidualistak gara.

Gero, edozein gauzagatik kexa 
dago. Kexa beti da besteagatik; 
beti bestea da gauzak gaizki 
egiten dituena, nik beti ondo 
egiten ditut. Gizarteak, heziketari 
dagokionez, okerrera egin du. 
Heziketa etxetik etortzen da 
eta etxetik ari da huts egiten. 
Arazoak ez daude gurekin 
bakarrik, joaten zara eskolara eta 
problema berdina dago, baita 
anbulatorioetan ere. Horregatik, 
niretzat gizartea, zuzendu 
beharrean, okertzen ari da.

Zeintzuk dira hilabete zailenak? 
Udara izaten da zailena. Ez 
dira getariarrak bakarrik egoten, 
kanpoko jendea ere etortzen 
da. Udaltzain gehiago ere 
egoten gara, baina lan karga 

handia da eta oso estresatuta 
ibiltzen gara. Guk ez dugu 
soilik herria kontrolatu behar; 
isunak tramitatu... gauza pila bat 
dauzkazu egiteko eta udara oso 
konplikatua da. Nik, azkenerako, 
gaizki bukatzen nuen.

Egunean hiru edo lau liskar 
edukitzen dituzu jendearekin. 
Aurrenengoari, agian, 
ondo erantzuten diozu. 
Bigarrengoarengana, jada, 
kargatuta zoaz, eta azkenerako 
zuk ere gaizki egiten dituzu 
gauzak. Ez duzu egin behar, 
baina erantzuten hasten zara. 

Teorian oso erraza da, baina 
gero jendearekin zaudenean eta 
astakeriak esaten ari zaizkizunean 
zaila da lasai hartzea. Eguneroko 
gauza da eta kosta egiten da. 
Aurrera atera ezin duzun lan 
pila bat daukazu eta gainera 
horrelakoak entzun egin behar! 
Askotan, gainera, modu txarrean 
esaten dizkizute. Orain, gainera, 
pandemia honekin, hondartzak 
kontrolatu behar izan ditugu; 
hori ere gogorra izan da.

Getarian sasoika ibiltzen da 
jendea, zuen lana ere ez da 
bera izango neguan edo udan, 
ezta? 
Antzekoa da, baina udaran 
neguan baino hiru edo lau 
aldiz gehiago. Orain asko 
hobetu da, ze goian ere 
udaltzain gehiago daude eta 
tresna hobeagoak dauzkagu. 
Asko aurreratu da baina, hala 
ere, lan asko sortzen da.

Zeintzuk izaten ziren zure 
eginbeharrak asteko ohiko egun 
batean? 
Normalean, sartu eta aurreko 
eguneko gauzak begiratzen 
ditugu, zer dagoen eta zein ohar 
utzi dizkiguten. Gero kaleak 
irekitzen hasten gara, gauez 
herrian ezbeharren bat-edo Irastorza Altxerritik ateratako arraunlariei adi.

gertatu den jakin eta gero trafiko 
aldetik gauzak begiratzen hasten 
gara. Eskolara ere joaten gara 
trafikoa antolatzen laguntzera.

Hori da, gutxi gorabehera, egiten 
duguna: trafikoa kontrolatu, 
udaletxetik jakinarazpenen 
bat badago hori egin, lanen 
kontrola, andamioak eta non 
dauden jarrita begiratu, isunak 
tramitatu... Azken horrek denbora 
dezente kentzen digu; gero, 
alegazioak ere egoten dira.

Ulerrarazi duzu nolabait baina 
horrelako lanpostu baterako 
zein ezaugarri pertsonal da 
garrantzitsuena? 
Lasai egon behar duzu, 
baina, aldi berean, edozein 
gauzatarako prest; nerbioa 
eduki behar duzu baina lasai 
egon behar zara. Oreka bilatu 
behar da eta hori oso zaila da. 
Pertsona urduria bazara, ez duzu 
lan honetarako balio, baina 
gora begira egoten bazara eta 
denak berdin badizu ere ez.

Zeintzuk dira arazo ohikoenak? 
Jendeak ez ditu esaten zaizkion 
gauzak ulertu nahi; adibidez, bere 
herrian TAO igandetan ez delako 
ordaindu behar hemen ordaindu 
behar izatea. Ezezkoa esaten 
diozunean, gehienek onartzen 
dute, baina batzuk ez daude 
horretarako prest. Beti egoten dira 
pertsona bereziak eta horiek dena 
aztoratu eta lan asko ematen dute. 

Gero, arazoak isunekin 
etortzen dira. Ematen du gu 
gustura gaudela isuna jarrita, 
eta jendea oso modu txarrean 
etortzen da gugana.

Gehien bat aparkalekuetako 
isunak izaten dira. Jendearen 
arteko arazoak ere egoten dira, 
baina orokorrean ez. Herri 
sarreran jarritako semaforo 
honek ere lan asko ekarri du.

Bestelako zerbitzuekin 
harremanik ba al duzue 
(Ertzaintza...)? 
Bai, bai. Guk arazo gogorren 
bat badaukagu Ertzaintzari 
deitzen diogu. Behin edo 
beste deitu izan diogu. 
Lantalde txikia garenez, 
edozein arazoren aurrean 
deitu eta etorri egiten dira.

Duela urte batzuetako Getaria 
eta gaurkoa zertan dira 
ezberdinak?  
Lehen ez zen isunik jartzen. 
Ni hona etorri eta segituan 
hasi ginen isunak jartzen. 
Itsasoan bukatuko nuela eta 
horrelakoak entzun behar 

izan nituen. Aldaketa hori 
gogorra izan zen. Orduan 
ez zegoen ordenagailurik, ez 
geneukan lokalik... ez zegoen 
ezer. Hasieran, igandetan 
ez zen lanik egiten.

Eta arau berrietara ondo ohitu 
al dira getariarrak? 
Bai, orokorrean, ez da herri 
gatazkatsua. Hasiera izan 
zen gogorrena, jendeak ez 
zuen isunen kontua ulertzen. 
Baina, pixkanaka-pixkanaka, 
jendea ohitzen joan da.

Egunero egoten al da 
udaltzainen bat lanean? 
Orokorrean bai. Goizetan 

Getariatik igarotako txirrindularitza probetako batean kirolariei ibilbidea markatzen.

egunero, arratsaldetan ez 
beti. Horretarako, gutxienez, 
udaltzain bat gehiago beharko 
litzateke. Udaran laguntzaile 
gehiago hartzen dira eta 
astebukaeratan, goiz eta 
arratsalde egiten da lan. 
Neguan ez; neguan larunbat 
eta igande arratsaldeak 
jai izaten ditugu, hiletaren 
bat edo horrelako zerbait 
ez badago behintzat.

Herriaren beharrak ezagutzen 
dituzu, horiek asetzeko adina 
baliabide dagoela esango al 
zenuke? 
Behin ere ez dago nahikoa; 
baina hori Getarian eta 
leku guztietan gertatzen 
da. Herri txiki bat da, diru 
kopuru bat dago eta hori 
banatu egin behar da. Beste 
departamentuetara joanez 
gero, haiek ere ez daukatela 
nahikoa baliabide esango dute. 
Denean bezala, sartu ginenetik 
orainera pila bat aurreratu 
dugu; orain daukaguna 
ikusita, asko hobetu dugu. 

Lanbide honetatik zer gustatzen 
zaizu gehien? 
Agian, jendearekin daukagun 
harremana. Zentzu horretan, 
kontraesankorra naiz. Ze, 
jendearekin gustura egoten 
naiz baina puntu bat arte. 
Hala ere, egia da, nire bizitza 
guztian jendearekin lan egin 
izan dudala. Aurretik taberna 
bat eduki nuen, fruta-denda, 
CAFen ere aritu nintzen.

Eta zer da gogorrena? 
Haserrealdiak. Askotan, 
etxera, bero-bero eginda 
joaten zara, oso kargatuta 
eta motxila handiarekin.

Pandemia garaia nolakoa  
izan da? 
Gizarte bezala, hutsaren 
hurrengoa. Ez dugu jakin izan, 
eta oraindik ere ez dakigu, 
pandemiari aurre egiten. 
Lehen esan dudan bezala, 
gizartea indibidualista da 
eta berdin zaizkio besteak. 
Horrela, gizarte bezala, ez 
diogu emango irtenbiderik ez 
pandemiari, ez beste edozein 
arazori. "Gu" izan beharrean 
"ni" bada, jai daukagu.

Garai horretan zuen lana ere 
aldatu dela sumatu al duzu? 
Trafiko aldetik ez, baina bestela 
bai: maskarak, hondartzetako 
kontrolak... Hasieran hondartza 
barrura ere sartzen ginen, baina 
hori kontrolatzea ezinezkoa zen.

Nire ustez, hemen bakoitzak 
jarri behar du bere aldetik. 
Beti besteak izaten dira 
errudunak: udala, Eusko 
Jaurlaritza, Madrileko gobernua, 
Bruselas... Ez ez, errua 
bakoitzarena da. Bakoitzak 
ondo egiten badu, listo. 

Gero, goizeko 03:00etan 
zalaparta sortzen ari direnei 
kargu hartzera joanez gero, 
botilak botatzen dizkiete 
Ertzaintzari edo Udaltzaingoari. 
Alde horretatik, gizartearekin 
dezepzio handia hartu dut.

Udaltzain berria sartu da zure 
lekuan, ezta? 
Bai, plaza atera bitartean 
hau egongo da. Lehiaketa 
bat egon zen eta Debako 
mutil honek irabazi zuen.

Orain zein da zure asmoa? 
Paseatzea [barre artean]. Ahal 
den neurrian deskantsatu. Agian, 
pandemia hau pasatakoan, ikasi 
egingo dut. Kurtsoren batzuk 
egitea gustatuko litzaidake; 
agian, ordenagailuarekin 
lotutakoak. Historia ere asko 
gustatu izan zait betidanik 
eta, agian, horrelako zerbait. 
Begiratu egin beharko nuke.

Irastorza, urtez luzez lanerako baliabide izan duen motorrarekin, Harritarten. 

"Garai bateko 
elkartasuna, herrian, 
orain ez dago. Orain 

bakoitzak berea egiten 
du"

"Getariarrek aurrenengo 
gauza egiten dutena 

buila da. Ez dakit herri 
arrantzalea delako edo 
zergatik izango den"

zure negozioaren berri



2021eko abuztua · ARTZAPE16

GAURKO  
ETA ETORKIZUNEKO ERRONKA
Azken urteetan berdintasunaren eta emakumeen ahalduntzearen alorrean  
hainbat pauso eman ditu Getariako Udalak. Horren adibide dira, besteak beste, 
herri sarreran egindako horma-irudia, Emakume Master Cupeko pilota partidak, 
genero indarkeriaren aurkako eranskailuak edota Getariako Berdintasun  
Planaren garapena. 

Berdintasun Plana

"Berdintasunaren bidean egiten genituen pauso 
txiki guztietan, esleipen bat egiten zenean edo 
beste edozein kasutan, saiatzen ginen berdintasun 

irizpideak ezartzen, baina zertxobait galduta ikusten 
ginen, pauso txiki asko eman arren, ez genekielako 
horiek zuzenak ziren ala ez", adierazi zuen Ane 
Loidi Berdintasun zinegotziak duela hilabete batzuk 
Berdintasun Planaren diagnosi egitasmoa aurkeztu 
zutenean. Lanketan herrian agerian zein ezkutuan 
dauden kultura, botere harreman eta balizko 
diskriminazio egoerak identifikatzea aurreikusi zuen 
Getariako Udalak. "Diagnosiak, plana idazteko aukera 
emateaz gain, herri mailan, berdintasunaren inguruko 
errealitatea erakutsiko digu, bai gurea, udaletxe 
bezala, baita herriko biztanle, eskola zein elkarteena", 
zehaztu zuen Loidik. 

Hala, bi ekintza bateratu dira azken asteotan: batetik, 
etxe atarietan jartzeko eranskailuen banaketa turismo 
bulegoan —oraindik ere eskuragarri daude—, eta 
bestetik, Berdintasun Planaren diagnosirako bilerak.

Emun aholkularitza kooperatibako bi berdintasun 
teknikari, Onintza Irigoien Azpitarte eta Sonia 
Etxenausia Ross, arduratuko dira Berdintasun Planaz: 
"2021ean diagnostikoa ari gara egiten. Helburua da 
diagnostiko horretatik plan bat diseinatzea; 2022an 
egitea aurreikusten da", dio Irigoienek. 

Teknikariek, dagoeneko, burutu dute diagnosi fasearen 
lehenengo zatia. Irigoienen hitzetan, "udaletik egiten 
den lana ezagutzeko, udal gobernuko kideekin eta 
udaleko langileekin elkarrizketak egin ditugu". Bigarrena 

amaitzear egin genuen beraiekin hitzordua: "Herritarrekin 
eta horretarako sortu ditugun emakumeen kolektibo 
desberdinekin talde elkarrizketak egiten aritu gara". 

Momentuz, ondorengo emakume kolektiboekin, 
bost talde elkarrizketa egin dituzte: "Herrigintzan eta 
herri eragile desberdinetan dabiltzan emakumeekin, 
emakume migratuekin, emakume pentsiodunekin, 
mugimendu feministan dabiltzanekin eta enpleguko 
sektore desberdinetan dihardutenekin". Adin tarte 
guztietako partaideak izan dituzte, hasi 18 urtetik eta 
laurogei eta gehiagoko emakumeetara.

Etxenausiak adierazi duenez, talde horiek sortzerakoan, 
"aniztasuna" izan dute buruan, "baina, aldi berean, 
euren bizipen partekatuez hitz egiteko, espazio 
seguruak sortzea" izan da euren xedea. Biak ala biak 
gustura daude lortutakoarekin, eta aitortu dute jendea, 
orokorrean, parte hartzeko gogoarekin etorri dela. 

Goizean izan dute bilera pentsiodunekin, eta hark 
eragindako zirrara antzematen zaie kontakizunean. 
Beraien askatasunaren alde urte luzez egindako 
jardunaren testigantza jaso dute, eta gaur egungo kezkak 
ere plazaratu dizkiete. Hala gertatu da bilera guztietan, 
non, askotan bakoitzaren bizipenak abiapuntu hartuta, 
hainbat gai atera diren: genero rolak, etxera joateko 
laguntza eskatu beharra, emakumeek jendaurrean hitza 
eta lekua hartzeko zailtasuna, migratutako emakumeen 
lan baldintzak eta egoera ekonomiko kaskarrak, 
taldeetan berdintasunaren arloan egiten den lanketa 
urria, emakumeek betetzen dituzten karguak... Agerian 
geratu da, hortaz, errazago identifikatzen diren eraso 
fisikoez gain, diskriminaziorako 
eremu asko daudela.

Jakin badakite talde elkarrizketa 
horiekin, agian, ez dutela Getariako 
emakume guztien erralitatea bere 
osotasunean jasoko, baina helburua 
da errealitatera "ahal den heinean, 
ahalik eta gehien hurbiltzea", argitu 
du Irigoienek.

Berdintasunaren ilusioa
Getariarren artean ere, berdintasuna 
lortu izanaren ilusioa badela argitu du 
Etxenausiak eta gaineratu, sentipen 
orokortua dela: "[Diskriminazio egoera] 
jada, gaindituta dagoenaren ilusioa 
nahiko zabalduta dago. Gaian sartu 
ahala joaten dira pixka bat ikusten, 
agian, oraindik ere badaudela hainbat 
gauza eta erronka gainditzeko". Irigoien eta Etxenausia, hurrenez hurren. 

Etxenausiak berak azaldu du norberarengan 
diskriminazio eta jazarpen egoerak identifikatzea 
"oso prozesu sakona eta zaila" dela. Egoera horiek 
identifikatzeko denbora eta gutxieneko indarra 
ezinbestekoak direla dio teknikariak. Dena den, 
"erronka nahiko partekatuak" atera direla ohartarazi 
du Irigoienek.

Atzemandako erronka horiek giltzarri izango dira 
Berdintasun Plana osatzeko momentuan. Berdintasun 
teknikariek nabarmendu dute talde elkarrizketetan 
identifikatutako erronketan sakontzeko eta ondorio 
argiak ateratzeko ez dutela, oraindik, nahikoa beta 
izan. Hala ere, behin baino gehiagotan ateratako 
hainbat erronka aipatu dituzte, besteak beste, "kaleen 
erabileraren eta jazarpenen beldurra, ahalduntzeko eta 
partekatzeko beharra, zenbait lanen errekonozimendu 
sozial eta ekonomikoa, zaintza-lanak, erreferenteak 
edota norberarentzako denbora". 

Datorren irailean, herritarren artean galdeketa bat 
zabaltzeko asmoa dute, beraien ikuspegia jasotzeko. 
Haien erantzunetatik ondorioztatutakoak erronka horiei 
gehituko zaizkie.

Hori eginda, hau da, diskriminazio egoerak eta 
etorkizuneko erronkak identifikatu ostean, hurrengo 
urratsa lehentasunak markatu eta diskriminazio horiei 
aurre egiteko edo horiek desagerrarazteko ekintzak 
jasoko dituen plana idaztea izango da. "Planak 
ekintzak eta kronograma bat jasoko ditu, denbora tarte 
jakin batean ekintza horiek modu logiko, koherente 
eta antolatu batean garatzeko", azaldu du Irigoienek. 

Gainera, ekintza horiek gauzatu ondoren, ebaluatu egingo dituzte, baloratzeko egin diren edo ez, ondo edo 
gaizki egin diren. Horren arabera, etorkizuneko gidalerroak markatuko dituzte.

Ahalduntze bidean aurrera
Indibidualki hausnartutako gaiak kolektiboan jartzearen garrantzia azpimarratu dute 

teknikariek; osasuntsua ez ezik, ahalduntzeko tresna baliagarria izan daitekeela irizten 
diote. Irigoienen arabera, "zenbaitek diskriminazio egoerak identifikatzeko gaitasuna 

garatuago edo landuago daukate, baina bizipenetatik abiatuta, modu batera edo 
bestera, denek bizi izan dituzte egoera ezberdinak". Ildo horretan, momenturen 

batean, emakumeen kolektiboa antolatzeko beharra identifikatu dutela ere 
adierazi dute. Getarian egindako bileretan ere ikusi ahal izan dute norbaitek 

plazaratutako gaia nola egin duten bere bertaratutako gainerako kideek. 

Berdintasunaren alorrean, oraindik, lan asko dagoela egiteko uste dute 
Irigoienek zein Etxenausiak, eta gaineratu datuek argi adierazten 
dutela zeintzuk diren diskriminazio egoera batzuk: "Segregazio 
horizontala —emakumeen eta gizonen lan eremuen bereizkeria— 
edota bertikala —generoaren araberako maila hierarkia: 
nortzuk dauden botere guneetan...—, etxeko-lanen banaketa, 
sexualitateari lotutako jazarpenak...".

Bestalde, emakumeontzat beldur mezuak egunerokoak eta 
kontrolerako tresna direla argudiatu dute. "Askotan, emakumeoi 
esaten zaigu kontuz ibili behar garela kalean, arriskuan 
gaudelako, baina gero, datuek diote, etxe barruan gertatzen 
direla jazarpen egoera gehienak", argitu du Etxenausiak. 
Irigoienek nabarmendu du beldurrak baduela oinarri eta arrisku 
erreal bat, eta horri ezin diogula uko egin. Baina, aldi berean, 
"segun eta beldurrak nola eragiten digun eta zein den mezua, 
ondorioa edo emaitza, nolabait, emakumeak mantsotzea, 
gelditzea eta euren eragiteko, bizitzeko, mugitzeko askatasuna 
mugatzea izan daiteke". 

Maskulinitate ereduaren eraldaketaren beharra ere aipatu dute. 
Etxenausiaren hitzetan, "estrategia edo eginbide honekin aurrera 

egin ahal izateko eredu aldaketa bat egotea garrantzitsua da". Hala 
ere, gaineratu du aldaketa horretan, gizonezkoak beraiek elkartu 

eta estrategia eurek diseinatzea izango litzatekeela interesgarriena.

Belaunaldi arteko arrakala?
Kontzientzia feminista altuaren edo baxuaren eta adinaren arteko lotura 

ez dela zuzena adierazi dute teknikariek. Desberdintasunak, gehiago, 
norbanakoaren araberakoak direla uste dute. "Ez nuke esango belaunaldi arteko 

jauzia oso argia denik, edo gazteen eta helduen ikuspuntuak oso desberdinak 
direnik", argitu du Irigoienek. Hala ere, "nagusiek aldaketa egon dela eta beraien 

bizipenekin konparatuta, orain dugun egoerak onera egin duela ikusten dute".

Gaur egun, mugimendu feministaren baitan, ardatz edo erronka handienetarikoa emakume 
batzuek beste batzuekiko dituzten pribilegioez ohartaraztea dela adierazi du Etxenausiak: 

"Gure diskriminazioez jabetu behar gara, baina baita, baldintza batzuengatik edo besteengatik, 
gure pribilegioez ere". Izan ere, emakumeen artean ere hainbat botere harreman sortzen dira, eta orokorrean, 
pribilegioez ohartzea kostatu egiten zaigula azaldu du Irigoienek.

Etiopiako Errenazimenduko presa

Afrika kolonialeko mapa dago azpian. Garai 
hartan, Afrikaren ekialde ia osoa Erresuma 
Batuaren menpe zegoen, Nilo ibaia barne, 

iturburutik itsasoratu arte; begira non dauden 
Etiopia, Sudan eta Egipto.

Egipto Niloren menpe bizi da, baita Sudan 
ere. Zer gertatuko litzateke Etiopiak Etiopiako 
Errenazimenduko Presa Handia eraikiko balu, 
alegia, zure ur-iturriari tapoia jarriko balio? 
Galdera zaharkitua geratu da; jada, ia amaituta 
dago ur-biltegia, eta Etiopia betetzen hasi zen 
iazko uztailean (tapoia jartzen). Afrikako ur-biltegi 
handiena da:

•	 74.000 milioi mca ur bil ditzake.
•	 London handiaren azalera du.

•	 6000 MW argindar sor ditzake.
•	 4.800 milioi dolar (4.500 milioi euro) kostatuko 

da, energiaren garraio inbertsiorik gabe. 

Txinak turbinak eta instalazio elektrikoak finantzatu 
ditu, 1.800 milioi dolar (zeren truke?). Gainontzekoa 
gobernu etiopiarrak finantzatuko du (zorpetuta? 
Nork erosiko du zor hori? Zeren truke?)

Etiopiako gobernuak dio eskubidea duela bere 
biztanleen ongizatean jauzi  handi bat emateko; 
nekazaritza, energia hidraulikoa, turismoa  eta abar 
garatuko dituela. Gainera, behar ez duen energia 
Afrikako beste estatuei salduko diela, baita Sudani 
edo Egiptori ere.

Egiptok dio bere estatuaren segurtasuna arriskuan 
jartzen duela presak; bere ur gezaren %90 
Nilotik datorrela; egiptoar armadak behin baino 
gehiagotan aztertu duela ur-biltegia bonbardatzea.

Sudan ere kezkatuta dago, baina badirudi ez duela 
begi txarrez ikusten Etiopiak egin dion argindar 
horniduraren eskaintza.

Uztailean Etiopia presa betetzen hasi zen, eta 
harrezkero, alarma-maila gora doa.

Gatazka hau ez dirudi hiru estatu hauetara mugatuko 
denik; alde bateko eta besteko aliatuak daude bai 
Afrika barnean eta baita kanpoan ere.

Afrikako gerra kontinental baten aurrean al gaude? 
Hala balitz, ez dirudi zuri europar gehiegi hilko lukeenik 
ere (koronabirusak bezala). Beraz, no problem!

Ezagutu Europako Itun Berdea (IV)

Aurreko argitalpenean Europako Itun Berdearen 
aipamena egin genuen. Honen helburua 
da etorkizun jasangarriari begira Europar 

Batasuneko  ekonomia eraldatzea. 

Ekosistemak eta biodibertsitatea zaintzea, zerbitzu 
ekosistemikoak defendatuz
Airetik uretaraino, natura-inguruneak eguneroko 
bizitzarako ezinbestekoak diren hainbat baliabide 
eskaintzen ditu. Izatez, munduko BPGaren erdia 
naturaren mende dago neurri handi batean. 

Kapital natural hori babestea, Natura 2000 Sarean 
lurralde gehiago sartuz edo degradatutako ekosistemak 
berreskuratuz, funtsezkoa da ekosistemak babesteko. Hala, 
europar akordioak honakoa nabarmenduko du bereziki:

•	 Basoberritzea eta basoen kontserbazioa, 
funtsezkoak baitira karbonoa atmosferatik atzitzeko.

•	 Ozeanoen babesa, elikadura-baliabideen 
eskariaren zati bat bete beharko baitute 2050ean 
ia 10.000 milioi biztanle izango dituen planetan.

Zero kutsadura, ingurune osasungarria lortzeko
Baserritik mahaira estrategia abian jartzea lagungarri 
izango da ekoizpen-praktika jakin batzuek natura-
ingurunean duten inpaktua mugatzeko.

Horrez gain, airearen kalitatearen inguruan jardun 
behar da. Horrenbestez, horrek proposatuko du 
horri buruz indarrean dagoen araudia berraztertzea. 
Neurri horrek gogortu egingo ditu isurketen muga-
balioak, Osasunaren Mundu Erakundearen (OME) 
gomendioekin harmonizatzeko.

Orobat, bereziki garrantzitsua izango da substantzia 
kimiko arriskutsuen erabilera murriztea eta horien ordez 
alternatiba seguruagoak eta jasangarriagoak jartzea. 
Helmuga horretara iristeko bide nagusietako bat izango 
da substantzien araberako ebaluazioa, gardentasun 
eta berrikuntza handiagoen beharra azpimarratuz.

Errealitatean aplikatzeko mekanismoak
Deskribatutako estrategiek agerian uzten dute Itunari 
heltzeko beharrezkoa den inbertsioa erraldoia izango dela.

Hala, Ituna praxira eramateko, baliabide publikoen 
ehuneko handi bat mobilizatu beharko da. Funtsezkoa 
izango da proiektu jasangarriak finantzatzera, hezkuntza 
eta prestakuntza indartzera, eta ikerketa eta berrikuntza 
bultzatzera zuzendutako partidak handitzea. Europar 
instituzioetatik eta estatu kideen aldetik egin beharko da, 
horiek baitira, azken batean, akordioa euren politika 
eta aurrekontu nazionaletan ezartzeko arduradunak.

Halaber, inor atzean ez uzteko, ekonomia jasangarria 
ezartzeko ahalmen txikiagoa duten herrialdeek Bidezko 
Trantsizio Funts bat izango dute eskura. Horrela, 
eraldaketaren inpaktua gehien jasaten duten eskualde 
edo ekoizpen-sektoreek baliabide gehiago izango 
dituzte euren eredu ekonomikoa betekizun berrietara 
egokitzeko. Pandemiaren ondorioei berehala erantzuteko 
egituratu den Susperraldi eta Erresilientzia Mekanismo 
berria laguntza-esparru horretan sartu liteke. Izatez, 
kontraprestazio gisa planteatutako garapen batzuk bat 
datoz europar akordioan aurreikusitako estrategiekin.

Dena den, kapital pribatuak ere funtsezko rola jokatuko 
du. Enpresek ulertu behar dute norainoko potentziala duen 
ekonomia jasangarriari heltzeak, eta inbertsio jasangarriak 
lehenesten hasi beharko dute, gero eta kontzientziatuago 
dagoen gizarte honen eskariei erantzuteko.

Laburbilduz, Europako Itun Berdea etorkizunerako apustua 
da, ekonomia jasangarria lortzeko aukera; horrek gizartea 
sarituko du, euren beharrak asetzea ahalbidetuko die 
belaunaldi berriei, Europa jarriko du klima-aldaketaren 
aurkako borrokaren buruan, eta herrialdeen arteko 
lankidetza bultzatuko du. Gainera, salbazio-taula bat 
da EBrentzat, koronabirusaren ondorioz sortu zaion krisi 
ekonomikoa gainditu ahal izateko. Europako Batzordeko 
presidenteak esan bezala, "gizakia ilargira heldu zeneko 
unearen modukoa izan beharko du Europarentzat".

BI HITZETAN

Elkanoren Eguna
Maiatzean, lehen mundu biraren 500. urte-
urrenaren harira eta Juan Sebastian Elkanoren 
omenez, Eusko Jaurlaritzak Elkanoren Eguna 
izendatu zuen 2022ko irailaren 6a. Bost mende 
lehenago, egun horretan iritsi ziren Elkano eta 
espediziokideak Sanlucar de Barramedako 
portura. Euskal gobernuak hartutako eraba-
kiarekin, datorren urtean egun hori jaieguna 
izango da Gipuzkoan, Bizkaian eta Araban.

Hainbat eremutan, egun horri Elkano Eguna 
deitu diotela ikusita, ARTZAPEko kideon 
artean zalatza sortu zen Elkano Eguna ala 

Elkanoren Eguna bietako zein den formulazio egokia. 
Euskaltzaindiarengana jo ondoren, Gramatika 
batzordeak eta Euskara Batuaren Eskuliburuko 
batzordeak, elkarrekin adostuta, honako iritzi hau 
eman digute:

•	 Elkanoren Eguna da izendapenaren aukera 
zuzen eta egokia. Eta, bestetik, aposizio eran 
moldatutako Elkano Eguna izendapena ez da 
egokia, ez dago-eta Elkano izena duen egunik.

•	 Aposizioek, sakoneko egituran, honelako moldea 
dute: Aizkorri [izeneko] mendia > Aizkorri 
mendia, Urumea [izeneko] ibaia > Urumea 
ibaia, San Martin [izeneko] auzoa > San Martin 
auzoa, Mariñelak [izeneko] elkartea > Mariñelak 
elkartea... Baina ez dago Elkano [izeneko] 
egunik. Elkano ez da egun baten izena; Aizkorri 
bai, ordea, mendi batena.

•	 Badira aposizio eran eraturiko San Ignazio 
[izeneko] eguna > San Ignazio eguna, San 
Joan [izeneko] eguna > San Joan eguna, Corpus 
[izeneko] eguna > Corpus eguna eta gisakoak. 
Baina horiek salbuespentzat hartu behar dira, izan 
ere, hala dira Eliza katolikoak erabaki zuelako 
urteko egun bakoitza santu jakin bati eskaintzea 

eta, azkenean, egun horren izen bilakatu dira 
horiek mundu katolikoan. Baina adjektibo batekin 
doazenean, determinatzaile-sintagma dagokie 
(alegia, -ko/-en atzizkiak hartzen dituzte): 
San Joan Bataiatzailearen eguna (*San Joan 
Bataiatzailea eguna), San Antonio Paduakoaren 
eguna (*San Antonio Padua eguna).

•	 Elkanoren Eguna da aukera egokia, arestian esan 
bezala. Hots, joskera normalean eman beharreko 
egitura behar du; determinatzaile-sintagma gisara, 
alegia. Halaxe moldatzekoak dira beste hauek 
ere: Xalbadorren Eguna, Gabriel Arestiren Eguna, 
Nafarroaren Eguna... Eta ospakizun baten 
izendapena aditzera ematen denez, letra larriz 
hasita idazten dira hitz guztiak.

•	 Esanak esan, nolanahi ere, argi gera bedi 
Elkano Fundazioa izena egoki eraturik 
dagoela aposizioan, fundazio jakin baten 
deitura adierazten duelako (< Elkano [izeneko] 
Fundazioa). Gisa horretakoak dira erakunde, 
enpresa eta orotariko taldeen izenak: Hezkuntza 
Fakultatea, Elgoibarko Euskara Mintegia edo 
Donostiako Udala bezalaxe.

Eusko Jaurlaritzak bere webgunean 2022rako zehaztutako jai egunak.  
Azpian, Julian Ugarte artistaren koadroetako bat.

Hautsi dena,

ahal dena,

hautsi ja!

Hautsi dena,

hautsidazu dena,

eta utzi hautsi

ezin dena.

Utzi dena
gardena.

Hautsi 

AMAIA IRAZABAL

Errepikapenak

errepika penak

erre arte

erre que erre

no pika

que pena.

Errepikapenak 

ANDRES ALBERDI

Milanka

Millanka izenez ezagutzen dugu Getarian 
(eta Zumaian) argazkian ageri den 

artropodoa (gaztelaniaz, ciempiés). Millanka 
hitza ez da hitz ezaguna eta ohikoa Euskal 
Herriko herri gehienetan. Euskaltzaindiaren 

Euskararen Herri Hizkeren Atlasean ikus 
daitekeenez (webgunean bilaketa egiteko, 
hauek markatu: ciempiés + Getaria), asko 
eta ezberdinak dira hartzen dituen izenak: 

har, ehun hankako, lupu, ehunzango... 
Euskara batuan gehien erabiltzen den forma 

ehunzago da, eta horixe dago jasota 
Euskaltzaindiaren Hiztegian.

Getarian eta inguruetan esaten diren hitzen txokoa da hau.  
Animatu eta bidali info@artzape.eusera  

ezagutzen dituzun hitzak.

GETARIAKO HITZA TXIKIEGIA AGIAN

Udalekuak
Kaixo urritzazaleak!

Zer moduz doa uda? Gu aurten ere jo eta ke aritu gara 
herriko gazte zein txikienekin lanean. 

Egoera berri honetara egokituz, uztailaren 1ean hasi 
genituen udalekuak eta 150 haur inguru animatu 
dira gurekin uztaila igarotzera. Oso gustura gaude 
normalitate berri honetan gurasoek gugan izandako 
konfiantzarekin, eta ekintzak moldatu ditugun arren, 
urteroko ekintzak errepikatzeko aukera izan dugu 
adinaren arabera egindako talde txikietan funtzionatuz.

Eguraldia izan da gure etsairik handiena, baina honek 
ez gaitu kikildu, joan den urtean ez bezala, aurtengoan 
berriz ere irteerei lekutxoa egin diegu, eta haurrek 
herritik kanpoko irteera txikiez gozatzeko aukera izan 
dute. 

Bestalde, gaztelekuan ere hainbat ekintza antolatu 
ditugu, eta izen-emate bidez apuntatutako 20 gazte 
animatu dira gurekin dibertitzera. Ederki pasa dugu!

Beste bat arte!

OSATU ESALDIA. Ondoko definizioak ezkerretik 
eskubira beteta, gure elkarrizketatuetako baten 

esaldia osatuko duzu.

1. Denbora orotan. 2. Udaberrian loretan ... 
dira zuhaitzak. 3. Izan aditzaren hirugarren 

pertsona. 4. Giza espezieko banakoa. 
5. (Plurala) Bati edo bakan batzuei soilik 

dagokiena. 6. Gehitzeko erabiltzen den hitza. 
7. (Plurala) Entzuten ari denaren ingurukoei 
ezartzen zaien hitz erakuslea. 8. Guztia. 9. 

Asaldatu. 10. Gehitzeko erabiltzen den hitza. 
11. Onuragarri den zerbait lortzeko egiten den 
jarduera. 12. Kopuru handi zehaztugabea. 13. 
Zerbait norbaiten esku ezartzen ari da. 14. Tea 

Lapurdin eta Nafarroan.

Jarraian dituzue udan denbora pasa eta 
gozagarri izan ditzakezuen zenbait ariketa. Ea 

zein trebeak zareten! 

URRITZA AISIALDI TALDEA DENBORA-PASAK

HIZKI ZOPA. Bilatu uda honetan Getarian.Gozatu.
Kultura. programaren baitan egongo diren ekintzak.

AFRIKA
BERTSOLARIAK

AUKERAN
KANTU KOLORE

PILOTA
INTZAK HIK

DANBORRADA
PURO RELAJO
ESTROPADAK
TXISTULARIAK

TRAKAMATRAKA
BANDA

IRUDI BERA? Zazpi ezberdintasun 
daude Markos de la Fuente 

Moralen lan honetan. Ea bilatzen 
dituzun.

KOLOREZTATU. Margotu, nahi dituzun koloreak 
erabilita, azpiko marrazkia.

ASMAKIZUNA. Lagun bakarrak ordubete behar 
badu zulo bat egiteko, eta bi lagunek bi ordu behar 
badituzte bi zulo egiteko, zenbat denbora beharko 

du lagun bakarrak zulo erdia egiteko?

ERANTZUNAK:

ESALDIA: "Beti egoten dira 
pertsona bereziak eta horiek 
dena aztoratu eta lan asko 
ematen dute", Juan Mari Irastorza.

ASMAKIZUNA: Ezin da zulo 
erdirik egin.

DENBORA-PASAK

Kiroldegikoa

Hilabete honetan, Sahatsaga kiroldegiaren eskutik, 
spinning saioetarako hilabeteko bonua zozkatu dugu 
Artzapeko bazkideen artean. 

Abuztuko irabazlea: 

Izaskun Azkue Iribar

De la Fuenteren koadroa

Hilabete honetan ere eman digu collagea Markos 
de la Fuente Moral artistak, gure bazkideen artean 
zozkatzeko. Honakoa koadroa: 

Abuztuko irabazlea: 

Begoña Alberdi

ARTZAPE Getariarron Topaguneko langileok 
oporrak hartuko ditugu abuztuan, hortaz, hau da 
aldizkariaren 2020/2021 ikasturteko azken alea.

Eskerrak eman nahi dizkizuegu hilabete hauetan 
lagundu diguzuenoi, bai kolaborazioak idatziz bai 
elkarrizketetarako zein informazioa emateko tarte 
bat hartu duzuen guztioi. 

Aldizkariaren ikasturteko azken alea hau baduzue 
ere, abuztuaren 15ean hartuko ditugu oporrak. 
Ordura artekoak webgunean, www.artzape.eus 
helbidean, jarrai ditzakezue.

Egun horretatik abuztuaren 31ra arte oporretan 
egongo gara, hortaz, irailaren 1arekin hasiko 
gara berriro herriko berriak gure ohiko euskarrietan 
argitaratzen. 

Zuei, irakurleoi, eskerrik asko beste ikasturte bat 
osatzeko emandako babesagatik. Gozatu uda.

Artzape Euskara Elkartea

Oporrak

ZOZKETAKZUEN TXOKOA

31 Larunbata
Maurizia naz ikuskizuna 
Ordua: 19:30 
Lekua: Bista Ona 
"Getarian.Gozatu.Kultura" 
egitasmoaren baitan. Sarrera 
mugatua. COVID-19a 
prebenitzeko neurriak hartuko 
dira.

1 Igandea 
XXIII. Salbatore Txapelketako 
kadete eta gazteen finalak 
Ordua: 18:00 
Lekua: herriko frontoia 
 
Potx eta Lotx pailazoen 
emanaldia 
Ordua: 19:00 
Lekua: Bista Ona
"Etxean" ikuskizuna aurkeztuko 
dute. "Getarian.Gozatu.Kultura" 
egitasmoaren baitan. Sarrera 
mugatuarekin, COVID-19a 
prebenitzeko neurriak hartuko dira.

3 Asteartea 
Berdinki taldearen zirkoa 
Ordua: 20:00 
Lekua: San Prudentzio auzoa 
"Mikra" ikuskizunaren emanaldia. 

4 Asteazkena 
Kantu koloreren Ametsen 
urtebetetzea ikuskizuna
Ordua: 19:00 
Lekua: Bista Ona
"Getarian.Gozatu.Kultura" 
egitasmoaren baitan. Sarrera 
mugatuarekin, COVID-19a 
prebenitzeko neurriak hartuko dira.

Musika Aitzaki musika 
emanaldia 
Ordua: 20:45 
Lekua: Salbatore eliza 
"Arraun eta amets" lana 

aurkeztuko dute, 82. Musika 
Hamabostaldiaren baitan. 

5 Osteguna
Etxekoak oholtzan 
Ordua: 20:00 
Lekua: kiroldegi kanpoko pista
Herriko bertsolari, musikari, 
abeslari, txistulari, trikitilari eta 
abarrek osatutako emanaldia. 
"Getarian.Gozatu.Kultura" 
egitasmoaren baitan. Sarrera 
mugatuarekin, COVID-19a 
prebenitzeko neurriak hartuko dira.

6 Ostirala
Salbatore Eguna
•	 09:30ean, diana 

Getariako Musika 
Bandarekin.

•	 12:30ean, Getariako 
Musika Bandaren 
kontzertua Harritarten.

•	 18:00etan, Eskuz 
Binakako Emakumezkoen 
IV. Elkano Sariko eta XXIII. 
Salbatore Txapelketako 22 
urtez azpikoen finalak.

•	 19:00etan, 
"Trakamatraka" ikuskizun 
musikal familiarra Bista 
Onan.

7 Larunbata
Haur danborrada
Ordua: 17:30 
Lekua: kiroldegi kanpoko pista
Antolatzailea: Gure Txeru
"Getarian.Gozatu.Kultura" 
egitasmoaren baitan. Sarrera 
mugatuarekin, COVID-19a 
prebenitzeko neurriak hartuko 
dira.

Intzak hik taldearen 
kontzertua
Ordua: 20:00 

Lekua: Bista Ona
"Getarian.Gozatu.Kultura" 
egitasmoaren baitan. Sarrera 
mugatuarekin, COVID-19a 
prebenitzeko neurriak hartuko 
dira. 

8 Igandea 
Diana 
Ordua: 09:30 
Lekua: kalez kale
 
KAE1 mailako estropadak 
Ordua: 12:00 
XII. Getariako Ikurrina jokatuko 
dute.

Puro relajo taldearen 
kontzertua 
Ordua: 19:00 
Lekua: Bista Ona 
"Getarian.Gozatu.Kultura" 
egitasmoaren baitan. Sarrera 
mugatuarekin, COVID-19a 
prebenitzeko neurriak hartuko 
dira.

14 Larunbata 
Deabru Beltzak taldearen 
ikuskizuna 
Ordua: 22:00
Lekua: herriko frontoia 
"Getarian.Gozatu.Kultura" 
egitasmoaren baitan. Sarrera 
mugatuarekin, COVID-19a 
prebenitzeko neurriak hartuko 
dira.

15 Igandea 
Herri kirolak 
Ordua: 12:30
Lekua: Askizu 
"Getarian.Gozatu.Kultura" 
egitasmoaren baitan. Sarrera 
mugatuarekin, COVID-19a 
prebenitzeko neurriak hartuko 
dira.

Cristobal 
Balenciaga 
Museoa
 
31-29 Or.-Ig. 
Moda zuzenean 
Kutxa Kultur Moda programako 
diseinatzaileetako bost museoan 
egongo dira bere asteburuetan, 
beraien proposamenak erakutsi eta 
saltzeko. 

6 Ostirala 
Gau irekia 
Ordua: 21:00-24:00 
Sarrera mugatua izango da, beraz, 
beharrezkoa da aurrez erreserbatzea. 

8 Igandea 
Con taras y a lo loco 
bakarrizketa 
Ordua: 19:30 
Sarrera mugatua izango da, beraz, 
beharrezkoa da aurrez erreserbatzea. 

13 Ostirala 
Blanquita Carraquelaren 
kontzertua 
Ordua: 19:30 
Sarrera mugatua izango da, beraz, 
beharrezkoa da aurrez erreserbatzea.

20 Ostirala 
Martin de Marteren eta 
Ramona's First Evil Boyfriend 
taldeen kontzertua 
Ordua: 19:30 
Sarrera mugatua izango da, beraz, 
beharrezkoa da aurrez erreserbatzea.

27 Ostirala 
Sara Azurzaren kontzertua 
Ordua: 19:30 
Sarrera mugatua izango da, beraz, 
beharrezkoa da aurrez erreserbatzea.

2021eko ABUZTUA Agenda www.artzape.eus webgunean 
eguneratzen dugu. Adi egon!

AGENDA

Izen-abizenak:

Helbidea-Herria:

Telefonoa:

Helbide elektronikoa:

Kontu zenbakia:

Banketxea:

egin bazkide

Txeruko postontzian // info@artzape.eus

Urtean 25€ - Getariatik kanpo bidaltzea 30€


